
第十一課

我可能係感冒，要去睇醫生。



A.會話1
王生：咦，山本先生，最近好似瘦咗好多喎。而且面色又唔係

幾好添，係唔係有病呀？

山本：係呀，個頭又痛，又好癐。我諗可能係感冒啦。

王生：香港嘅夏天，外邊咁熱，但係公司裏面啲冷氣又咁凍。
如果唔小心嘅話，好易病架。

山本：係啦，可能係唔習慣啦。

王生：咁有冇睇醫生呀？

山本：我太太要我去睇。不過最近公司咁忙，想去都唔得閒。

王生：唔得架，一定要睇架。我陪你去啦。我識得一個好好嘅
醫生呀。

山本：唔該你。不過今朝我有事，要見客。晏晝你得唔得閒
呀？

王生：得，幾點呀？



A.會話2
山本：四點鐘趕唔趕得切呀？
王生：得嘅，應該睇倒掛。
*****************************************
看護：呢種藥水同藥丸都係每日食三次。藥丸每樣食一粒。午

飯，晚飯同瞓覺前食。一共一百五十蚊。
山本：咦，我個銀包唔見咗嘅。
王生：你揾清楚啲啦。記唔記得係邊度唔見架？
山本：可能係頭先搭的士嗰（陣）時，跌咗喺車度啦。
王生：咁我借住二百蚊俾你先啦。夠唔夠呀？
山本：夠喇，又陪我嚟，又借錢俾我，真係唔該晒你嘞。



B.單詞1
1.瘦
2.咗
3.而且
4.面色
5.病
6.頭
7.痛
8.可能
9.感冒
10.夏天

11.如果
12.小心
13.～嘅話
14.習慣
15.要 NV
16.唔得
17.陪
18.識得
19.有事
20.睇倒



B.單詞2
21.V倒
22.掛
23.藥水
24.藥丸
25.樣
26.銀包
27.唔見
28.清楚
29.記得
30.頭先

31.～嗰（陣）時
32.跌
33.～度
34.借
35.V住
36.看護
37.春天
38.夏天
39.秋天
40.冬天



B.單詞3
41.暖
42.涼
43.甜
44.酸
45.苦
46.辣
47.醎
48.香
49.臭
50.空氣
51.頭髪
52.耳仔
53.嘴（口）

54.手臂
55.手
56.手指
57.腳
58.頸
59.喉嚨
60.牙
61.鼻哥
62.眼
63.眼眉
64.額頭
65.下巴
66.胃



B.單詞4
67.肚                                77.勤力

68.聽講                             78.發燒

69.大約                             79.水
70.～咁上下                      80.生果

71.差唔多

72.有時

73.間中

74.肥
75.身體

76.近視



C.語言和文化
季節 
春天         暖
夏天         熱
秋天         涼
冬天         凍

      味道              例
a. 甜          啲蛋糕好甜
b. 酸          啲橙好酸
c. 苦          啲藥水好苦
d. 辣          啲餸好辣
e. 醎          啲湯好醎
f. 香          啲花好香
g. 臭          啲空氣好臭



C.語言和文化
身體部分



C.語言和文化
推測      主觀的
a. ～掛
b. 可能
c. 或者
d. 多數
e. 一定
**************************************
叛斷        客觀的
a. ~咁樣
b. 好似
c. 聽講

例 練習
係學生、去返學、幾大、買倒
               



C.語言和文化
概  算
a. 可能～掛

b. 好似～咁樣

c. 大約～

d. 左右～

e. ～咁上下

f. 差唔多～

例 練習

而家十點鐘 （大約十一點左右）

$150 （大約$150咁上下）

二十個

               



C.語言和文化
頻度

a. 間中

b. 有時

c. 時時

例 練習

我胃痛

佢陪我去睇醫生。

               



D.句子1
（1）A 咗
a.我最近因為忙，瘦咗好多。佢就好得閒，所以肥咗好多。

b.冇見佢個仔好耐，已經大咗好多嘞。

c.最近天氣凍咗好多，要小心身體呀。

d.因為有考試，好勤力讀書，所以近視又深咗。

（2）可能

a.佢病咗，可能唔可以考試。

b.王太可能係因為有事，所以冇嚟。

c.搭小巴可能會快啲，但係我唔識喺邊度落車。

d.中國人同日本人食嘢習慣可能唔同，不過日本人都好鐘意
食中國菜。

e.個頭同個身都好熱，可能係發燒。



D.句子2
（3）如果～（嘅話）

a.如果你上晝得閒嘅話，打個電話俾我啦。

b.如果佢下個月嚟香港，你去唔去機場接佢機呀？

c.如果今日趕唔切睇醫生嘅話，我聽日再陪你去啦。

d.如果我有錢嘅話，我一定先買間大屋，然後結婚。

（4）要NV
a.王醫生要佢嘅病人飲好多水。

b.陳太要佢個仔好早返學。

c.陳小姐要爸爸買個靚銀包俾佢。

d.個個太太都要佢哋嘅丈夫揾多啲錢。

e.要個女（讀書、勤力讀書、做功課、睇書）



D.句子3
（5）陪N
a.陪朋友一齊去日本玩。
b.陪同學一齊讀書。
c.馬生唔鐘意陪太太去買嘢。
d.何小姐嘅男朋友每日都去中環陪佢食晏。
e.你陪唔陪佢去送機呀？
 
（6）V倒
a.食倒最好食嘅生果。
b.有好多客人嚟我屋企，所以讀唔倒書。
c.今日放工之後有事，可能睇唔倒戲。
d.做倒、揾倒
   否定：做唔倒、揾唔倒



D.句子4
（7）～掛

a.  你知唔知佢邊度唔舒服呀？我諗佢（係）喉嚨痛掛。

b.  你朋友想借幾多錢呀？佢想借$1000咁上下掛。

c.  佢係唔係冬天唔去游水架？間中去掛。

d.   嗰位小姐係唔係王生嘅女朋友呀？唔係掛，佢女朋友應
該係好瘦架。

（8）～嗰時

a.  佢讀大學嗰時，時時問同學借錢，而且借好多添。

b.  你聽日出街時，記得買本英文書返嚟呀。

c.  我尋日唔見咗個銀包時，佢借咗$100俾我。

d.  （食嘢、考試、病、感冒、搭車、埋單）嗰時



D.句子5
（9）喺N度
a.我個錶喺邊度呀？喺佢度。
b.你的藥喺邊個度呀？頭先喺我度，而家好似喺你太太度掛。
c.喺（巴士、木村、小姐、先生、屋企、公司）度

（10）V住～先啦
a.重有好多餸，不過食住先啦。
b.呢枝筆唔係幾好寫，不過你用住先啦。
c.呢間公司啲嘢好貴。唔好買咁多啦，買住些少先啦。
d.今晚我會遲啲返嚟，你哋食住飯先啦。



朗讀練習

         山本先生最近時時病，不過因為公司做嘢好忙，唔得

閒去睇醫生。王先生覺得唔可以唔睇，所以佢陪咗山本先
生去（佢識得嘅）醫生度。

            山本先生可能跌咗個銀包喺的士度，所以冇錢俾護士
，王生就借咗$200俾佢。


